
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республикаса архив агентство йылысь

Коми Республикаса Оланподувлысь 90 статьяса мöд юкöнлöн 7 пункт серти, "Коми Республикаса олöмö пöртысь власьт органъяс йылысь" Коми Республикаса Оланпасысь 18 статьяса 2 юкöнлöн 7 пункт серти Коми Республикаса Правительство шуис:

1. Вынсьöдны Коми Республикаса архив агентство йылысь положение содтöд серти.

2. Индыны, мый Коми Республикаса архив агентство лоö Коми Республикаса архивöн вöвлöм веськöдланiнлысь правояс да могъяс кузя удж водзö нуöдысьöн.

3. Индыны:

Коми Республикаса архив агентстволöн аппаратса штатын уджалысьяслысь позяна лыд 6 мортысь;

служебнöй легкöвöй автомашина транспорт лимитö 1 автомашина.

4. Коми Республикаса архив агентстволы лэдзны босьтны юрнуöдысьöс öти вежысьöс.

5. Лыддьыны вынтöмöн:

"Коми Республикаса архивöн веськöдланiн йылысь" Коми Республикаса Правительстволысь 2002 во декабр 30 лунся 215 №-а шуöм;

  "Коми Республикаса архивöн веськöдланiн йылысь" Коми Республикаса Правительстволöн 2002 во декабр 30 лунся 215 №-а шуöмö вежсьöмъяс да содтöд пыртöм йылысь" Коми Республикаса Правительстволысь 2004 во август 25 лунся 146 №-а шуöм.

6. Тайö шуöмсö олöмö пöртöм бöрся видзöдны Коми Республикаса Юралысьöс вежысь В.И.Скоробогатовалы.

Коми Республикаса Юралысь                                                     В.Торлопов

Сыктывкар

2004 вося декабр 28 лун

259 №

Вынсьöдöма 

Коми Республикаса Правительстволöн 

2004 во декабр 28 лунся 259 №-а шуöмöн

(содтöд)

Коми Республикаса архив агентство йылысь 

ПОЛОЖЕНИЕ

I. Панас

1. Коми Республикаса архив агентство (водзö – Агентство) лоö Коми Республикаса олöмö пöртысь власьт органöн, кодi государствосянь веськöдлö архив уджöн.

2. Агентство аслас уджын мыджсьö Россия Федерацияса Оланподув, федеральнöй оланпасъяс да Россия Федерациялöн мукöд нормативнöй правовöй акт вылö, Коми Республикаса Оланподув, Коми Республикаса оланпасъяс да Коми Республикаса мукöд нормативнöй правовöй акт, а сiдзжö тайö Положение вылö.

3. Агентстволöн ведомствоувса учреждениеяс системаö пырöны "Коми Республикаса национальнöй архив" Коми Республикаса государственнöй учреждение да "Личнöй состав кузя документъяслöн республиканскöй архив" государственнöй учреждение.

4. Агентство вöчö ассьыс уджсö ас кежас да ведомствоувса организацияяс пыр федеральнöй олöмö пöртысь власьт органъяскöд, Коми Республикаса олöмö пöртысь власьт органъяскöд, мукöд государственнöй органкöд, меставывса асвеськöдлан органъяскöд, общественнöй котыръяскöд да мукöд организациякöд йитöд кутöмöн.

5. Агентство лоö юридическöй кывкутысьöн, сылöн эм аслас баланс, индöм ногöн восьтöм артасян да мукöд тшöт, Коми Республикалöн государственнöй канпасöн да Агентство нимöн коми да роч кывъяс вылын печать, а сiдзжö аслас уджлы колана мукöд печать, штамп да бланк.

6. Агентстволы сьöмыс воö Коми Республикаса республиканскöй бюджетысь.

7. Агентстволöн местаыс – Коми Республика, Сыктывкар, Первомай улича, 90-öд керка.

II. Агентстволöн могъяс

8. Агентстволöн медшöр могъяс:

1) нуöдны Коми Республика мутасын архивнöй удж юкöнын öтувъя государственнöй политика;

2) видзны, комплектуйтны, артавны да используйтны архив фондъяс да архивнöй документъяс, кодъяс лоöны Коми Республикаса эмбурöн;

3) индöм ногöн решитны Коми Республикалöн эмбурса архивнöй документъяс сетöм йылысь юалöмъяс;

4) видзöдны архив удж юкöнын законодательство олöмö пöртöм бöрся да Коми Республикаса государстволöн эмбурö пыртöм архив фондъяс да архивнöй документъяс котыртан, видзан, государство боксянь учёт вылын кутан, используйтан юкöнын архив делö котыртан öтувъя принципъяс пыдди пуктöм бöрся;

III. Агентстволöн удж

9. Индöм могъяс серти Агентство вöчö татшöм удж:

1) сетö Коми Республикаса Юралысьлы да Коми Республикаса Правительстволы видлалöм вылö архив удж кузя нормативнöй правовöй акт балаяс да Коми Республикаын ведомствоувса архивнöй государственнöй учреждениеяслысь сеть да тэчас бурмöдöм кузя вöзйöмъяс (водзö – государственнöй архивъяс); 

2) лöсьöдö да збыльмöдö аслас компетенцияын республиканскöй уджтасъяс, архив удж сöвмöдöмын перспективнöй да öнiя планъяс; 

3) видзöдö, медым пöртсисны олöмö архивнöй документъяс видзöм, чукöртöм, учёт нуöдöм да используйтöм кузя правилöяс;

4) видзö Коми Республикаса архив фондысь документъяс да нуöдö налы государственнöй учёт да индöм ногöн сетö олöмö пöртысь власьтлöн лöсялана федеральнöй органъясö учёт кузя юöръяс;  

5) котыртö уджсö государственнöй архивъяслысь, медым лöсьöдны да видзны Коми Республикаса архив фондлöн архивнöй документъяс вылö страхöвöй фонд, сы лыдын государственнöй заказчикъяскöд сёрнитчöм подув вылын Коми Республикаса документациялысь территориальнöй страхöвöй фонд лöсьöдöм да котыртöм кузя;

6) чукöртö да лöсьöдö документъяс, кодъясöс колö пыртны Коми Республикаса архив фондö да примитны государственнöй архивъясö, видзöдö, медым индöм ногöн вуджöдсисны государственнöй архивъясö документъяс;

7) архивнöй документъяс кутысьяскöд öтвылысь индöм ногöн видлалö юалöмъяс, кыдзи вуджöдны тайö документъяссö Коми Республикаса архив фондö; 

 8) сöгласуйтö государственнöй архив комплектуйтан источникъяслысь списокъяс;

9) аслас компетенцияын дасьтö да вынсьöдö архив уджлöн юалöмъяс кузя быть олöмö пöртан нормативнöй правовöй актъяс;

10) сетö меставывса асвеськöдлан органъяслы архив фондъяс да архивнöй документъяс видзöм, чукöртöм, учётö босьтöм да наöн вöдитчöм кузя методическöй отсöг;

11) индöм ногöн отсалö меставывса асвеськöдлан органъяслы архив фондъяс да архивнöй документъяс видзöмкöд, чукöртöмкöд, учётö босьтöмкöд да наöн вöдитчöмкöд йитчöм могъяс решитöм кузя;

12) збыльмöдö Коми Республикалысь медыджыд право аспом эмбурысь документъяс босьтöм вылö;

13) индöм ногöн сетö юридическöй кывкутысьяслы да торъя йöзлы разрешениеяс, медым недыр кад кежлö нулыны Коми Республикалöн эмбурса документъяссö республика сайö, но Россия Федерацияын; 

14) видлалö юалöмъяс Коми Республикалöн эмбурса архивнöй документъяс Россия Федерацияса, Россия Федерациялöн мукöд субъектса да (либö) муниципальнöй юкöнса эмбурö вуджöдöм йылысь; 

15) видзöдö, кыдзи пöртсьö олöмö архив удж юкöнын законодательство да пыдди пуктыссьöны Коми Республикаса архив фондысь архивнöй документ кутысьясöн архив удж котыртöмын öтувъя принципъяс; 

16) индöм ногöн участвуйтö Россия Федерацияса Рытыв-Войвыв федеральнöй округлöн архив учреждениеясын научно-методическöй сöвет уджын;

17) координируйтö важ юöрын да документъясöн вöдитчöмын йöзлысь корöмъяссö тöдмалöм кузя удж,  государственнöй архивъяслысь йöзöдчан да наука боксянь юöр сетан удж;

18) индöм ногöн котыртö государственнöй архивъяслысь государственнöй гусяторъя юöръяс эрдö петкöдöм кузя удж;  

19) нуöдö ведомствоувса государственнöй архивъяслöн олöмлы да  уджлы статистическöй учёт;

20) аслас компетенцияын индöм ногöн кутö йитöдъяс государствояслöн архив учреждениеяскöд – Асшöр Котыр Государствоясса участникъяскöд, а сiдзжö суйöрсайса странаяскöд;

21) индöм ногöн аслас компетенцияын тöдмалö да ньöбö (босьтö) олöмö пöртысь власьтлöн лöсялана федеральнöй органъяскöд сёрнитчöм серти государственнöй архивъяслы суйöрысь лöсялана архивнöй документъяс;

22) пыртö государственнöй архивъяслöн уджö документъяс да автоматизируйтöм системаяс видзöмын, наöн вöдитчöмын, консервацияын, копированиеын, используйтöмын да дорйöмын медбур системаяс да методъяс;

23) кыпöдö тöдöмлунъяссö Агентствоса да государственнöй архивъясысь уджалысьяслысь;

24) чукöртö, дöзьöритö Агентстволöн уджын лоöм архивнöй документъяс, нуöдö налы учёт да вöдитчö наöн;

25) котыртö Агентствоса уджалысьяслы мобилизационнöй дасьлун кузя удж, а сiдзжö видзöдö государственнöй архивъясын мобилизационнöй дасьлун кузя удж бöрся да координируйтö сiйöс;

26) законодательствоöн индöм пöрадок серти видзö государственнöй гусяторъя юöръяс;

27) Россия Федерацияса законодательство да Коми Республикаса законодательство серти вöчö мукöд удж.

IV. Агентстволöн правояс

10. Агентстволöн эм право:

1) индöм ногöн корны Агентстволöн компетенцияын юалöмъяс кузя решениеяс примитöм вылö колана тöдмöгъяс да юöр;

2) законодательствоöн индöм ногöн Агентстволöн компетенцияын юалöмъяс кузя волыны организацияясö;

3) индöм ногöн аслас компетенцияын сетны Коми Республикаса государственнöй учреждениеяслы да организацияяслы архивъяслöн удж котыртöм кузя быть олöмö пöртана гижöда индöдъяс;

4) котыртны индöм удж юкöнын сöвещательнöй да экспертнöй органъяс (сöветъяс, комиссияяс, группаяс), вынсьöдны на йылысь положениеяс да тайö органъяслысь состав.

V. Агентстволысь удж котыртöм

11. Агентствоöн веськöдлö юрнуöдысь, кодöс чинö индö да чинысь мездö Коми Республикаса Юралысь.

Агентствоöн юрнуöдысь персональнöя кывкутö Агентстволы сетöм могъяс да удж олöмö пöртöм вöсна.

12. Агентствоöн юрнуöдысьлöн эм öти вежысь, кодöс индöм ногöн чинö индö да чинысь мездö Коми Республикаса Юралысь. Агентствоöн юрнуöдысьöс вежысь Агентство нимсянь уджалö дöверенносьттöг юрнуöдысьöн индöм правояс да могъяс серти. Агентствоöн юрнуöдысь кö абу сы вöсна, мый сiйö отпускын, командировкаын, висьö да с.в., сiйöс вежö да тырвыйö вöчö сылысь полномочиеяссö юрнуöдысьöс вежысь. 

13. Агентствоöн юрнуöдысь:

1) веськöдлö Агентстволöн уджнас öтнас;

2) аслас компетенцияын Россия Федерацияса законодательство да Коми Республикаса законодательство серти да найöс збыльмöдöм могысь лэдзö приказъяс, сетö государственнöй архивъяслы олöмö пöртöм вылö колана индöдъяс, котыртö да видзöдö найöс збыльмöдöм бöрся;

3) вöдитчö вынсьöдöм сьöм да ассигнование серти кредитъясöн да сьöмöн;

4) индö тэчас да вынсьöдö лöсьöдöм штат да уджысь мынтысян фонд серти Агентстволысь штатнöй расписание;

5) законодательствоöн индöм пöрадок серти вынсьöдö уставъяс, государственнöй архивлысь чöжöс да рöскод сметаяс;

6) вынсьöдö Агентствоса уджалысьяслы чина инструкцияяс;

7) индöм ногöн босьтö удж вылö да мездö уджысь Агентствоса уджалысьясöс;

8) Агентствоса уджалысьясöс ышöдö да кыскö кывкутöмö;

9) законодательствоöн индöм пöрадок серти чинö индö да чинысь мездö государственнöй архивöн веськöдлысьясöс, кырымалö, вежлалö да дугöдö индöм веськöдлысьяскöд уджалан сёрнитчöмъяс; 

10) Агентстволöн компетенцияын юалöмъяс кузя примитö гражданаöс, котыртö удж, медым ас кадö видлавны юридическöй кывкутысьяслысь да торъя йöзлысь вöзйöмъяс, шыöдчöмъяс да норасьöмъяс да примитö на кузя колана мераяс;

11) Коми Республикаса законодательство серти вöчö мукöд удж.

14. Агентствоын котыртсьö коллегия, кытчö пырöны Агентствоöн юрнуöдысь (председатель) да коллегияö пырысьяс.

Коллегиялысь персональнöй составсö вынсьöдö да вежлалö Коми Республикаса Правительство Агентствоса юрнуöдысьöн корöм серти.

Агентстволöн коллегия лоö сöвещайтчан органöн, кодi видлалö архив удж юкöнын Агентство уджлысь медтöдчана юалöмъяс. Агентство коллегиялöн решениеяс пыртсьöны сёрнигижöдъясö да пöртсьöны олöмö, пырджык, Агентствоса юрнуöдысьлöн приказъясöн. 

исп. Исакова

9 385 пас


